
GOUVÈNÈ CUOMO ANONSE OUVÈTI YON MAGAZEN “TASTE NY” NAN ZÒN SÈVIS CHITTENANGO A 

KI SOU THRUWAY ETA A 

 

Nouvo Magazen an Vin Mete sou Kat Nouvo Kontwa Taste NY ki nan Rejyon Lwès NY ak Finger Lakes 

 

Gouvènè Andrew M. Cuomo te anonse jodi a ouvèti yon nouvo magazen Taste NY ki twouve l nan Zòn 

Sèvis Chittenango a nan Canastota, NY. Dènye magazen sa se dezyèm adrès sou Thruway Eta New York 

la kap ofri pwodi Taste NY pandan tout lane. Anplis, kat nouvo kontwa Taste NY kap ofri pwodi “made in 

New York” nan Sant Komèsyal pou Vwayajè Thruway yo louvri kounye a nan Clarence, Pembroke, 

Seneca ak Scottsville. Ou ka gade foto magazen Chittenango a sou: 

http://taste.ny.gov/sites/default/files/images/taste-ny-store-images.html 

 

“Ak Taste NY, n ap bay Nouyòkè ak vizitè yo tou plis opòtinite pou achte pwodi ki fèt nan eta nou an,” te 

deklare Gouvènè Cuomo. “Manje, bwason, ak epis yo ki pwodi nan fèm ak biznis nou yo ap vann pou 

kounye a sou tout Thruway a, youn nan otowout ki pi gwo eki gen plis aktivite nan eta nou an. Sa bay 

yon nouvo mache pou yon pakèt nan biznis lokal eta nou yo epi pèmèt chofè goute pi bon bagay New 

York gen pou l ofri yo.” 

 

Nan diskou 2013 sou Eta Eta a, Gouvènè Cuomo te anonse lansman nouvo pi gwo kanpay touris ki janm 

genyen depi plizyè dizèn lane. ‘Taste NY’ se yon eleman enpòtan nan plan $60 milyon anviwon an pou 

devlope endistri New York, kreye dyòb epi atire plis vizitè ankò nan Empire State la pandan y ap fè 

pwomosyon pwodi ki kiltive ouben fèt nan New York.  

 

Yon varyete pwodi Eta New York, tankou siwo erab, yogout, fwomaj ak lòt pwodi, disponib nan magazen 

ki nan Zòn Sèvis Chittenango a ki anndan zòn sèvis magazen depanaj Travel Mart la anba bandwòl Taste 

NY la. Kat lòt etalaj kontwa Taste NY louvri epi ap fonksyone nan lòt sant komèsyal pou vwayajè yo tou.  

 

“Thruway a fyè dèske lap jwe yon wòl esansyèl nan bay ekonomi Eta New York la jarèt,” te deklare 

Prezidan Thruway a, Howard P. Milstein. “Ti biznis atravè eta a ofri yon pil ak pakèt pwodi gou anpil 

moun ka pa konnen.  Mete yo sou youn nan wout ki gen plis sikilasyon nan eta a, ede ofri yo bay yon 

kliyantèl nouvo nèt.” 

“Thruway a kontan louvri yon lòt kote ankò pou ofri pwodi ‘Taste NY’,” te deklare Direktè Egzekitif 

Thruway a, Thomas J. Madison. “Pwodi sa yo pral vann direktèman bay plizyè milye moun kap vwayaje 

sou I-90 la nan sant New York toulejou. Nou espere n ap rete kòm yon patenè nan pwogram ‘Taste-NY 

lan pandan n ap chèche agrandi nan plis zòn sèvis ankò pi devan.” 

 

“Taste NY se yon okazyon estraòdinè pou gwo kantite konpayi manje ak bwason ki fèt lakay yo agrandi 

kliyantèl yo,” te deklare Komisyonè Enterimè Agrikilti a, James B. Bays. “Moun ki soti tout kote sou latè 

vwayaje sou Thruway Eta New York la chak ane pandan yo prale divès kote atravè Empire State la. 

Nouvo opòtinite Taste NY sa yo pral ede ogmante lavant pwodiktè lokal yo epi fè vizitè yo dekouvri 

pwodi bon kalte yo ka jwenn sèlman isit nan New York.” 

 

Pou jwenn plis enfòmasyon sou Taste NY, ale nan sitwèb www.taste.ny.gov.  

